
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՏԱՔԻՆ ԳՈՐԾԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

1. Ներկայիս իրավիճակը և իրավական ակտի ընդունման անհրաժեշտությունը

Հիմք ընդունելով Հայաստանի Հանրապետության վարչապետի աշխատակազմի 2026 թվականի մարտի 17-ի N 02/17.4/8357-2026 գրությունը` Եվրոպական քաղաքական համայնքի 8-րդ գագաթնաժողովի շրջանակներում ՀՀ ԱԳՆ Պետական արարողակարգի ծառայությունը կազմակերպել է տրանսպորտային միջոցների վարձակալման ծառայությունների ձեռքբերում` «Ավտովարձույթ» ՍՊ ընկերությունից: 
	Ծառայությունները ձեռք են բերվել «Գնումների մասին» ՀՀ օրենքի 23-րդ հոդվածի 1-ին մասի 1-ին կետի և ՀՀ կառավարության 2017թ. մայիսի 4-ի թիվ 526-Ն որոշման 23-րդ կետի 4-րդ ենթակետի աղյուսակի 10-րդ տողի հիման վրա:
       ՀՀ ԱԳՆ Պետական արարողակարգի ծառայության կողմից վերոնշյալ ծառայությունների ձեռք բերման համար 2026 թվականի  ՀՀ պետական բյուջեով ֆինանսական միջոցներ նախատեսված չեն եղել: Փաստացի կատարված ծախսը կազմել է 79,712,0 հազար դրամ (հիմքերը կցվում են): Նախագծի ներկայացման անհրաժեշտությունն առաջացել է Հայաստանի Հանրապետության  վարչապետի աշխատակազմի 2026 թվականի մայիսի 14-ի N 02/17.4/16313-2026 գրության հիման վրա: 
          Առաջարկվող կարգավորման նպատակը
         Նախագծով առաջարկվում է ՀՀ 2026 թվականի պետական բյուջեով Հայաստանի Հանրապետության արտաքին գործերի նախարարության կողմից իրականացվող 1178 ծրագրի 11001 «Հայաստանի Հանրապետությունում և օտարերկրյա պետություններում արարողակարգային միջոցառումների իրականացում» միջոցառման 4237 «Ներկայացուցչական ծախսեր» հոդվածով Հայաստանի Հանրապետության կառավարության պահուստային ֆոնդից հատկացնել 79,712.0 հազար դրամ ՀՀ դրամ` «Ավտովարձույթ» ՍՊ ընկերության հետ ՄԱ ընթացակարգով, հետադարձ ուժով պայմանագիր կնքելու և վճարում կատարելու համար: 
	
2. Նախագծի մշակման գործընթացում ներգրավված կառույցները
Նախագիծը մշակվել Է ՀՀ ԱԳՆ պետական արարողակարգի ծառայության կողմից:

3. Պետական բյուջեի եկամուտներում և ծախսերում սպասվելիք փոփոխություններ
         Նախագծի ընդունման արդյունքում  2026 թվականի Հայաստանի Հանրապետության պետական բյուջեի ծախսերը կավելանան 79,712.0 հազար ՀՀ դրամ: 

4. Կապը ռազմավարական փաստաթղթերի հետ  
Նախագծի ընդունումը բխում է Հայաստանի Հանրապետության կառավարության 2021-2026թթ. ծրագրի «Անվտանգություն և արտաքին քաղաքականություն» բաժնի «1.1 Արտաքին քաղաքականություն» կետի դրույթներից, մասնավորապես՝ Եվրոպական միության և ԵՄ անդամ պետությունների հետ երկկողմ և բազմակողմ համագործակցություններ:
